
Abstract

The aim of this article is to discuss the role of educational leadership in the
process of teaching and learning and its relationship to students’ development.
The discussion focuses on several important leadership aspects such as the
concept of leadership in education, educational leadership from the Islamic
perspective, the leadership of the Prophet Muhammad (pbuh) in education,
the Prophet Muhammad (pbuh) as the role-model in education and the
characters of a good educator. The article argues that every Muslim educator
{murabbi) should examine the Islamic concept of educational leadership
which had been exemplified by the Prophet Muhammad (pbuh). Basically,
this concept comprises several important elements, namely, respectable
attitude, great personality and profound acquisition of kmowledge.

Pendahuluan

Peranan pendidikan adalah amat penting untuk membentuk dan
membangunkan manusia menjadi insan yang kamil dan dapat melaksanakan
tanggungjawab mercka sebagai khalifah. Tugas manusia sebagai khalifah
secara jelas telah dinyatakan dalam al-Qur’an dalam surah al-Ahzab ayat
72, yang bermaksud:

Sesungguhnya Kami telah mengemukakan amanat kepada
langit, bumi dan gunung-ganang, maka semuanya memikul
amanat itu dan mereka kuatir akan mengkhianatinya dan
dipikullah amanat itu cleh manusia. Sesungguhnya manusia itu
amat zalim dan amat bodoh.

Malah, firman Allah s.w.t. dalam ayat yang lain (az-Zariat: 56) telah
menegaskan:

Dan (ingatlah) ketika Tuhan-mu berfirman kepada Malaikat:
“Sesungguhnya Aku hendak menjadikan seorang khalifah di
bumi.

Berdasarkan kedua-dua ayat di atas, jelas kepada kita bahawa manusia telah

diberi amanah oleh Allah s,w.t. untuk merealisasikan matlamat ke arah
kesejahteraan umat manusia di muka bumi. Amanah sebagai khalifah ke jalan
kebenaran ini, mempunyai fungsi kepimpinan untuk mempertingkatkan kualiti
diri, patuh perintah Allah s.w.t. serta memakmurkan bumi (Andek Masnah,
1999).

Konsep Kepimpinan

Terdapat pelbagai istilah dan pengertian yang telah diberikan oleh para
pengkaji pengurusan dan pentadbiran tentang kepimpinan. Menurut Harold
Koontz dan Heinz Weihrich (1997: 398), kepimpinan ditakrifkan sebagai
“proses mempengaruhi orang lain supaya mereka akan menyumbang kepada
pencapaian matlamat organisasi dan kumpulan.” Kepimpinan juga diertikan
sebagai “orang yang berfanggungjawab mempengaruhi, memberangsang,
mengarah, mengawas, menyelaras dan memandu seseorang atau kumpulan
dalam melakukan sesuatu aktiviti untuk mencapai hasil yang diharapkan”
(Ibrahim Mamat, 1997: 56). Kepimpinan di dalam bahasa Arab diertikan
sebagai Imamah, Khilafah, Qiyadah, Za’amah, Ri’asah dan Siyadah (Andek
Masnah, 1999). Menurut beliau, al-Imamah ialah orang yang diikuoti kata-
katanya dan perbuatannya. Imam juga bermakna seseorang yang membimbing
orang lain ke arah kebaikan. Melalui kepimpinan pendidikan, Abdul Halim
al-Muhammady (1999), menjelaskan bahawa pendidik adalah agen kepada
keberkesanan sesuatu sistem pendidikan. Kejayaan dan keberkesanan
pengajaran dan pembelajaran berkait rapat dengan kesedaran pendidik
terhadap tanggungjawab, kelengkapan ilmu dan keluhuran peribadinya.

Menurut terminologi pendidikan, pengajaran dan pembelajaran tidak akan
berlaku melainkan secara timbal balik atan memberi dan menerima daripada
dua pihak 1aitu pendidik dan pelajar (Abdullah Ishak, 1995:80). Sehubungan
dengan itu, aspek-aspek penting dalam kepimpinan pendidik seperti
keperibadian, gaya pengurusan, kefahaman tentang wawasan, nilai dan
matlamat sekolah mempunyai hubungan yang sangat rapat dengan kejayaan
kepimpinan mereka di sekolah (Ishak Sin, 2004). Dengan ini jelas bahawa
melalui didikan dan kepimpinan pendidik yang berkualiti akan menghasilkan
produk pelajar yang baik. Menurut Azmi Zakaria (1996), pendidik yang
berkesan perlu mempunyai ciri-ciri kepimpinan seperti berikut:

i. Kemahuan yang tinggi untuk memimpin dan tabah menghadapi
cabaran.

ii. Pintar dan berinisiatif tinggi.

ili. Berwawasan dan mempunyai matlamat yang jelas mengenai

organisasi dan pengajaran.
iv. Bekerja dengan dedikasi dan menjadi contoh yang baik.
v. Proaktif dan bertanggungjawab sepenuhnya terhadap tugas.

Menurut Goldberg (2001) dalam rencananya yang bertajuk “Leadership is
Education: Five Commonalities” menyatakan lima ciri penting yang perlu
ada dalam kepimpinan iaitu:

i. Mempunyai kepercayaan yang penuh terhadap misi mereka.
ii. Mempunyai keberanian untuk menentang arus.

iii. Mempunyai kesedaran sosial.

iv. Serius dalam melaksanakan sesvatu matlamat atau tujuan.
v. Memahami dan menguasai persekitaran,

Maka, kepimpinan dapat dirumuskan sebagai satu proses mempengaruhi
orang lain untuk melakukan sesuatu tindakan dan aktiviti bagi menghasilkan
sesuatu matlamat. Melalui kepimpinan ini, pendidik perlu melaksanakan
perancangan dan pengelolaan yang rapi sebagai penyempurna kejayaan dan
matlamat yang ingin dihasilkan. Sekiranya perkara ini tidak berlaku dengan
sewajarnya, maka kesejahteraan dan pembangunan generasi ummah akan
terjejas. Oleh itu, kepimpinan merupakan satu konsep yang sukar dan
kompleks. Pada asasnya, ia merupakan satu proses manusia menggunakan
kemahiran akal fikiran dan potensinya (al-Ramaiah 1999). Menurut beliau,
pemimpin pula boleh dilihat sebagai seorang yang diiktiraf oleh satu atau
lebih daripada satu orang yang mempunyai pengaruh, wibawa dan kuasa.
Kebanyakan pemimpin ditentukan oleh peranan dan bukan dari
kedudukannya. Ini bererti, peranan dan kepimpinan yang efektif akan dapat
memfungsikan semua kemudahan dan sumber fizikal, fiskal, manusia dan
sebagainya secara optimum.

Konsep Kepimpinan dari Perspektif Islam

Menurut perspektif Islam, kepimpinan adalah amanah yang wajib ditunaikan.
Pemimpin pula ialah orang yang memandu dan mengajak orang lain ke arah
kebahagiaan, mendapat keredhaan Allah, membuat segala suruhan Allah dan
meninggalkan laranganNya (Ibrahim Mamat, 1997:110). Sebagaimana firman
Allah s.w.t. dalam surah Ali Imran ayat 110 yang bermaksud:

Kamu (wahai umat Muhammad) adalah sebaik-baik umat
dilahirkan bagi (faedah) umat manusia, (kerana) kamu menyuruh
berbuat baik dan melarang daripada perkara yang salah (buruk
dan keji), serta kamu pula beriman kepada Allah.

Intipati ayat di atas, memberi gambaran yang jelas tentang kedudukkan
- pendidik sebagai pemimpin. Mereka bertanggungjawab dalam menyampaikan
ilmu dan membina perkembangan manusia sebagai amanah Allah untuk
membawa manusia ke jalan kebenaran. Sebagaimana yang berlakn pada
Rasulullah s.a.w. ketika menerima wahyu pertama, di mana Baginda telah
diajar dan dibimbing oleh Malaikat Jibril a.s selaku guru kepada Baginda.

Kepimpinan dalam Islam sifatnya adalah bersepadu, iaitu kepimpinan yang
menitikberatkan keseimbangan di antara roh dan jasad, pembangunan antara
spiritual dan material bagi menjamin kesejahteraan hidup di dunta dan akhirat
{Andek Masnah, 1999). Pendidik yang mempunyai kefahaman yang jelas
terhadap pelaksanaan keperluan insan secara sepadu ini akan membuahkan
hasil yang menghampiri matlamat yang ingin dicapai. Di sinilah perlunya
kewibawaan pemimpin untuk memandu ke arah kecemerlangan ummah. Dua
prinsip kepimpinan telah digariskan oleh Ibn Taimiyyah sebagaimana yang
dipetik oleh Andek Masnah (1999) iaitu al-Quwwah (berwibawa) dan ai-
Amanah (takut kepada Allah s.w.t.).

Paparan sejarah telah banyak menampilkan keunggulan beberapa tokoh
kepimpinan Islam seperti Saidina Abu Bakar as-Siddiq, Saidina Umar al-
Khattab, Saidina Usman Ibn Affan, Omar Ibn Abdul Aziz. Tokoh-tokoh Islam
silam ini sentiasa mengamalkan sifat taqgwa, amanah, jujur dan ikhlas dalam
kepimpinan mereka. Sifat-sifat inilah yang menjadi qudwah dan contoh
teladan terbaik kepada masyarakat (Kamaruddin Zakaria, 2000). Sejarah juga
telah membuktikan bahawa para sahabat generasi awal yang taat kepada Allah
s.w.t. ini telah berjaya membangunkan diri menjadi individu yang cemerlang
sehingga mereka telah diiktiral oleh Allah s.w.t. sebagai sebaik-baik umat
(Nor Hayati Alwi, 2002). Firman Allah s.w.t. yang bermaksud:

Kamu adalah umat yang terbaik yang dilahirkan untuk manusia,
menyuruh kepada yang ma’ruf dan mencegah dari yang mungkar
dan beriman kepada Allah s.w.t. (Ali Imran: 110).

Kenyataan ini membuktikan bahawa kepimpinan Islam amat mementingkan
persoalan akhlak, sifat-sifat mulia, kemampuan dan kewibawaan dalam
memimpin ummah. Menurut Aminuddin Mohd. Yusof (1990), sebagai
pemimpin yang menjadi model kepada yang dipimpin seharusnya mempunyai
kemampuan dan kemahiran dalam aspek tertentu untuk melayakkan dirinya
sebagai qudwah terbaik dan pemimpin yang berwibawa. Sehubungan dengan
itu, ilmu pengetahuan adalah aset penting untuk memastikan wujudnya kualiti

kepimpinan. Pendidik yang kaya dengan ilmu akan dapat memberi kenyakinan
kepada pelajar sehingga martabat pendidik di anggap sebagai ulamak. Wan
Mohd Zahid (1994), turut menegaskan bahawa bagi mencapai wawasan
pendidikan sejajar dengan Wawasan 2020 pemimpin pendidikan yang
mempunyai ilmu pengetahuan yang luas, memiliki sahsiah dan akhlak yang
baik adalah diperlukan. Dengan int ilmu merupakan aset terpenting dan utama
dalam kehidupan manusia, bukan sahaja untuk pemimpin dan golongan
pendidik bahkan kepada seluruh kehidupan manusia sejagat demi mengecapi
kesejahteraan dan kebahagiaan di dunia dan akhirat (Zanaton Ikhsan,
2003:377). Oleh itu, ilmu memerlukan bimbingan daripada pendidik-
pendidik, para ulamak dan ahli-ahli cendikiawan. Menurut Lapidus (1984),
ilmu mempunyai hubungan yang amat penting dalam melaksanakan sesuatu
perkara di dalam Islam dimana menurut beliau:

- A good Muslim must of course know the teachings of the Qur’an
and the Prophet and he must have a basic understanding of the
states of the heart, its good qualities, and how they are acquired.
... Knowledge directs judgement, points out errors in feeling
and behaviour, controls the decision to act, and leads to the
desire to put truth into action.

Pendapat di atas telah diperkukuhkan lagi oleh Zawawi Ahmad (1991) yang
menjelaskan bahawa pendidik berperanan sebagai pemimpin, pembimbing
dan pengajar masyarakat. Mereka diharapkan dapat memimpin generasi muda
ke arah kehidupan yang selamat dan sejahtera. Menurut beliau, pendidik
juga seharusnya melaksanakan konsep kepimpinan melalui teladan. Hadari
Nawawi (1993) turut menyatakan bahawa kepimpinan pendidik yang lebih
mantap dan efektif adalah melalui beberapa ciri berikut antaranya:

i. Sikap dan perilaku pendidik yang baik.

1. Akhlak yang terpuji dan baik.

iii. Kemampuan menggerak terhadap pimpinannya.
iv. Kemampuan dalam memotivasikan pimpinannya.

Tegasnya, Islam begitu memandang berat terhadap tugas dan tanggungjawab
pendidik sebagai pembimbing dan pemimpin untuk penyampaian ilmu, Tugas
pendidik bukan sahaja mengajar, menimba ilmu atau memberi ilmu, malah
mendidik dan memimpin generasi ke arah kehidupan yang sejahtera. Ini adalah
untuk memenuhi matlamat yang ditetapkan dalam pendidikan Islam
sebagaimana yang dijelaskan oleh Haque (1992):

.. an educational system which seeks to fuse the spiritual

and the material aspects of man’s growth and imparts a
training which infuses faith into the whole personality,
creating a spiritual or religious attachment to Islam. This
enables an individual to follow the Qur’an and the Sunnah
and be governed by the Islamic system of values.

Oleh itu, peranan dan tanggungjawab sebagai pemimpin menurut pandangan
Islam adalah sangat besar, bukan sekadar memastikan jiwanya mempunyai
akhlak dan keimanan yang teguh terhadap Allah s.w.t., bahkan juga
memastikan bahawa umat Islam dikasihi oleh Allah s.w.t. dengan keimanan
yang tinggi (Mohammad Tajuddin et al., 2000). Ciri ini dapat dilihat dalam
diri Saidina Abu Bakar r.a. setelah beliau dilantik menjadi Khalifah yang
pertama ketika berucap di hari kewafatan Baginda Rasulullah s.a.w. iaitu:

“Barang siapa menyembah Muhammad, maka Muhammad telah
mati, tetapi barang siapa yang menyembah Allah s.w.t., maka
Allah s.w.t. selama-selamanya hidup tidak mati” (H. Lukman
Hakimi, 1992).

Pada asasnya, teori kepimpinan pendidikan dalam Islam telah lama wujud
dalam kepimpinan Islam dan telah dipraktikkan oleh Rasulullah s.a.w. dalam
memdidik dan memimpin umat Islam, khususnya para sahabat. Oleh itu,
konsep kepimpinan pendidikan Islam telah dijadikan model dan pletform
kepada teori kepimpinan pendidikan yang dihasilkan oleh pakar-pakar
sepanjang zaman. :

Model Kepimpinan Rasulullah S.A.W. dalam Pendidikan

Sejarah telah membuktikan bahawa Rasulullah s.a.w. sebagai pembawa
risalah, sekaligus sebagai pendidik dan pemimpin yang unggul. Kepimpinan
Islam merujuk melalui kepimpinan Nabi Muhammad s.a.w. sebagai ikutan
yang terbaik. Ini kerana pada diri Baginda terkandung segala contoh dan
teladan yang baik dalam semua aspek kehidupan (Ibrahim Mamat, 1997:110).
Sebagaimana yang telah ditegaskan firman Allah yang bermaksud:

Sesungguhnya telah ada pada (diri) Rasulullab itu suri teladan
yang baik bagimu, bagi orang-orang yang mengharapkan
(rahmat) Allah dan keselamatan di hari kiamat dan banyak
menyebut Allah ( S. al-Azhab: 21}.

